
Kata Pengantar

Segala puji bagi Allah SWT, Tuhan yang Maha Pengasih lagi Maha
Penyayang. Selawat serta salam ke atas Nabi Muhammad SAW, juga ke
atas keluarga dan sahabat baginda serta para tabiin.

Dengan usia kemerdekaan yang menginjak 50 tahun pada tahun ini,
Malaysia telah mengalami pelbagai perubahan yang membanggakan
dari segi politik, ekonomi mahupun sosial. Selepas detik kemerdekaan
dicapai pada 31 Ogos 1957, Malaysia mengorak langkah membina negara
beraspirasikan pengalaman dan kemajuan yang dimilik oleh negara-
negara maju dari timur mahu pun barat. Pelbagai perlaksanaan dan
tindakan positif yang dilakukan bagi mencapai tahap masyarakat yang
liberal namun masih mementingkan tradisi, masyarakat berpendidikan
dan berteknologi mengikut acuan sendiri. Kesemuanya dilakukan dengan
bijaksana tanpa mengenepikan keadilan, keamanan dan perpaduan rakyat
Malaysia yang berbilang kaum.

Buku Penerbitan Pusat Pengajian Umum (PPU) siri ke-3 ini bertemakan
isu-isu semasa global sempena sambutan kemerdekaan Malaysia yang
ke-50. Buku ini mengumpulkan penulis-penulis dari pelbagai bidang
bagi menyumbang kepakaran masing-masing di dalam mengupas isu-isu
semasa global. Isu-isu yang dikupas melibatkan bahasa, undang-undang
dan perundangan lslam, komunikasi dan media, teknologi dan pelbagai
lagi yang berkaitan rapat dengan kajian umum di Malaysia.

Saya mengucapkan tahniah kepada semua editor dan penulis yang
telah mengambil inisiatif di dalam usaha memperbanyakkan bahan bacaan
dan rujukan mengenai kajian umum khususnya berkaitan dengan isu-isu
semasa global. Mudah-mudahan usaha mereka diberkati dan mendapat
ganjaran dari Allah SWT.

Lk gasnt innd -

Prof. Dr. Muhamad bin Muda

Timbalan Naib Canselor (Akademik & Antarabangsa)
Univesiti Sains Islam Malaysia

31 Ogos 2007

Buku ini merupakan hasil usaha para pensyarah USIM sempena sambutan
ulang tahun kemerdekaan negara Malaysia yang ke-50. [a juga merupakan
hasil kerjasama semua editor dalam memastikan buku ini menepati
keperluan masyarakat dan kehendak universiti. Buku ini menghimpunkan
artikel-artike] dalam pelbagai bidang yang membincangkan isu-isu
semasa. Kesungguhan para penulis merupakan satu kredit yang amat
bernilai dalam memartabatkan perkongsian ilmu dan menjadi pemangkin
kepada penyelesaian permasalahan semasa secara akademik.

Pada era ini, kupasan terhadap isu semasa adalah amat relevan
kerana ini menggambarkan bahawa ilmu itu bukan hanya untuk para
ilmuan tetapi juga untuk segenap lapisan masyarakat yang berhadapan
dengan pelbagai permasalahan baru dalam kehidupan mereka. Daripada
isu sejarah hingga kepada isu hukum-hakam di dalam Islam, buku ini
juga berusaha untuk menjadi rujukan kepada semua penuntut-penuntut
ilmu dan juga segenap lapisan masyarakat yang berusaha menjadikan
aktiviti menuntut ilmu sebagai aktiviti sepanjang hayat.

Diharap buku ini sedikit sebanyak dapat membantu usaha
memartabatkan ilmu pengetahuan di Malaysia khususnya dan di peringkat
antarabangsa umumnya. Di samping dapat meneruskan perintah Islam
dalam menyebarkan ilmu pengetahuan kepada seluruh umat.

Editor
PPU-USIM
31 Ogos 2007

Pendahuluan

Semenjak negara kita Malaysia mengecapi kemerdekaan 50 tahun dahuluy,
pelbagal permasalahan dihadapi oleh rakyat. Isu-isu agama, sosial,
undang-undang, bahasa dan sebagainya hebat diperkatakan hingga ke
hari ini. Pelbagai usaha dilakukan untuk merungkai isu-isu ini termasuk
apa yang dilakukan oleh para cendekiawan melalui penulisan ilmiah.

Penyelesaian melalui akademik sebenamya dilihat mampu memberi
penjelasankepadamasyarakat tentang sesuatu ini yang menjadi kebuntuan.
Hasil usaha ini diteruskan oleh para ilmuan USIM melalui artikel-artikel
mengenai isu-isu semasa yang dihimpunkan dalam buku ini. Usaha
ini berjaya dilakukan semasa rakyat Malaysia menyambut ulang tahun
kemerdekaan negara ke-50. Justeru ia dilihat mampu menarik minat para
pembaca untuk menjadikan buku ini salah satu koleksi utama.

Bukuyangbertemakan “Isu-Isu SemasaGlobal: SempenaKemerdekaan
ke-50" ini menghimpunkan sebanyak 10 artikel yang kesemuanya mampu
menjadi salah satu sumber penyelesaian kepada pelbagai permasalahan
hari ini.

Antara topik-topik yang dibincangkan dalam buku ini ialah Peranan
Kewartawanan Melayu Dalam Mencapai Kemerdekaan: Cabaran Dalam
Era Globalisasi, Memerdekakan Mentaliti Khalayak Daripada Hegemoni
Media Massa, Islam: Agama Paksa Dalam Rela?, Undang-Undang
Jenayah Syariah Di Malaysia Dan Sejauh Manakah Perlaksanaannya dan
Kisah Tha‘labah R.A: Tinjauan Kebenarannya Menurut Metodologi Ahli
Hadis Dan Implikasinya Dalam Konteks Semasa. Di samping itu juga,
topik seperti Aspek Bahasa Dalam Pembangunan Tamadun: Peranannya
Dalam Konteks Malaysia, Identiti Diri Mudah Dicuri?, Lembaga
Tabung Haji: Isu Dan Sumbangannya Terhadap Pembangunan Ekonomi
Negara juga dibincangkan dalam buku ini. Topik-topik lain ialah Kesan
Pengintegrasian ICT Dan Pendidikan Dalam Pembentukan Ekonomi
Berasaskan Pengetahuan dan Konsep Pengintipan Dalam Islam Dan
Hubungannya Dengan Operasi Pencegahan Maksiat.

Kesemua artikel ini telah melalui proses semakan oleh beberapa editor
yang berpengalaman sama ada untuk menyemak isi kandungan ataupun

xiit



laras bahasa. Ini merupakan usaha yang dilakukan untuk memastikan
buku ini mencapai tahap akademik yang dikehendaki oleh USIM.

Himpunan artikel dalam buku ini diharap dapat memberi sumbangan
kepada literasi ilmu untuk isu-isu semasa masyarakat di Malaysia
dan seterusnya dapat memartabatkan hasil usaha akademik dalam
perkembangan arus global pembangunan negara.

Editor
PPU-USIM
31 Ogos 2007

